
Presenza de carballos nunha
explotacion de vaciin: vantaxe

ou risco?

A partir dun caso clinico, este estudo pon o foco nos factores, no
desenvolvemento e nas medidas de prevencién das intoxicaciéns
por taninos en bovinos tras a inxestion de landras e de brotes verdes

provenientes dos carballos.

RESUMO

tilizando como punto de partida

un caso clinico acontecido en

2014 na provincia de Leén, no cal
aparecen animais con sintomatoloxia
diarreica, e basedndose nos sintomas
e nas condiciéns ambientais, dedtcese
que a causa probable foi intoxicacion
por taninos derivada da inxestion de
landras; por tanto, afondamos nos me-

canismos de desenvolvemento desta pa-
toloxia. A intoxicacién provoca sintoma-
toloxia dixestiva e dano renal grave. O
consumo deste tipo de alimentos é moi
xeneralizado en explotacions extensi-
vas, pero non sempre leva o desenvol-
vemento da enfermidade. Mediante un
manexo adecuado é posible minimizar
os danos producidos.

INTRODUCION

A intoxicacion por taninos estd causa-
da pola inxestién de gran cantidade de
follas, brotes tenros e/ou landras pro-
cedentes de drbores como o carballo
ou a acineira (e outras especies do xé-
nero Quercus spp.).

Os taninos son un grupo de compos-
tos fendlicos das plantas moi heteroxé-
neos, que estan presentes en drbores,
froitas, leguminosas forraxeiras e
mesmo cereais. Son considerados an-
tinutrientes, porque diminden a efica-
cia do alimento (inactivan a amilasa),
aumentan o nitréxeno fecal e forman
complexos con proteinas (a forma con-
densada).

Dependendo da sta estrutura quimi-
ca dividense en condensados e en hi-
drolizables, e estes dltimos son os prin-
cipais responsables das intoxicaciéns
que aparecen en maior proporcion nas
landras novas e tenras, as cales son as
madis inxeridas polos ruminantes. Con
todo, son os taninos condensados os
que secuestran as proteinas a nivel ru-
minal, ainda que poidan ser utilizadas
a nivel abomasal ou intestinal.



Os taninos condensados son molé-
culas de alto peso molecular que non
poden ser degradadas polos micro-
organismos do rume, polo que non
poden ser absorbidos no intestino;
por tanto, non son t6xXicos para os
animais, salvo que se trate dun con-
sumo extremadamente elevado, que

provocaria unha accién irritante no
intestino, o que permitiria o paso das
moléculas nas paredes intestinais.
Pola contra, os microorganismos do
rume si son capaces de degradar os
taninos hidrolizables, por actuacion
do pH e por encimas, absorbelos no
intestino e provocar asi as intoxi-

» SE A CANTIDADE DE LANDRAS

E MOI ELEVADA, DEBESE IMPEDIR
TOTALMENTE O PASO DOS
ANIMAIS A ESAS ZONAS

caciéons a nivel sistémico. Con todo,
considérase que baixas cantidades
de taninos na dieta, con cifras infe-
riores ao 4 % de MS, exercen efectos
beneficiosos, pois prevefien infec-
cions e aumentan a cantidade de ni-
tréoxeno non amoniacal e de amino-
acidos esenciais. »

EXPOSICION DO CASO

As intoxicaciéns por taninos en bovi-
nos producense pola inxestion tanto de
landras coma de brotes verdes de car-
ballo. Neste artigo centrarémonos nos
factores que as predispoiien, o desen-
volvemento da patoloxia e as medidas
de prevencién que se han de tomar
para previla, tomando como punto de
partida o caso clinico a continuacién
exposto.

0 caso desenvolveuse nunha explo-
tacion de vactun de carne de 100 vacas
en réxime extensivo de alta montaia
na provincia de Leén. As zonas de pas-
toreo delimitadas por pastor eléctrico
inclien zonas de praderia, de breixo e
outras de carballeira.

A finais de outubro de 2014 aparece-
ron 10 animais coa seguinte sintoma-
toloxia: mal pelame, apatia, anorexia
e diarrea sanguinolenta con afeccion
variable, dos cales os madis afectados
foron os menores de 1 ano (3 do total
dos enfermos). Tamén apareceu 1 xo-
venca de 8 meses morta.

» CONSIDERASE QUE BAIXAS CANTIDADES DE TANINOS NA
DIETA, CON CIFRAS INFERIORES AO 4 % DE MS, EXERCEN

EFECTOS BENEFICIOSOS

Ademais dos sintomas observados
neste caso, este tipo de intoxicacions
caracterizanse por:

e O cadro dixestivo que comeza con
parédlise ruminal, estrinximento e te-
nesmo, as feces son duras e escuras
e frecuentemente existe presenza
de moco nelas. Conforme avanza a
intoxicacion aparece unha diarrea
fedorenta e sanguinolenta, a cal
cada vez contén mdis cantidade de
sangue e fibrina, procedente das 1ul-
ceras dixestivas, moi dolorosas para
o animal.

e As lesions renais son de gran gravi-
dade, xa que poden provocar poliu-
ria, polidipsia, proteinuria, glucosu-
ria e, en ocasions, hematuria.

Como consecuencia do fallo renal,
nunha bioquimica sanguinea apare-
ceran a creatina e a urea elevadas.
Este valor utilizase para a valoracién
da gravidade e a elaboracion dun
prognoéstico. Canto mdis préoximos &
normalidade estean os valores da azo-
temia, mellor serd o progndstico e in-
crementaranse moito as probabilida-
des de recuperacion.

A sintomatoloxia clinica variara
principalmente dependendo da canti-
dade de taninos inxeridos e do estado
sanitario previo do animal, e podera
agravarse ata chegar a provocar a sua
morte, ainda que é pouco comun.

Como medida a tomar cambidronse
todos os animais a unha zona diferente
de pasto na que hai menor cantidade
de carballos, salvo os tres mdis afec-
tados que foron illados do resto e aos
cales se lles administrou forraxe seca
de veza-avea e auga limpa ad libitum.

En definitiva, a medida inmediata
a tomar, e tamén a mais efectiva, se
é posible, é controlar a alimentacién
dos animais. »

» EN SITUACIONS DE SOBREPASTOREO OS ANIMAIS VENSE
OBRIGADOS A CONSUMIR GRANDES CANTIDADES DE
ALIMENTOS, COMO AS LANDRAS, PARA COMPENSAR A FALTA
DOUTRAS FONTES DE ALIMENTACION

Tamén se debe administrar un trata-
mento sintomatol6xico para restaurar
con moita brevidade a funcionalidade
dixestiva e renal. Asi, débese restaurar
coa maior urxencia a contractibilidade
ruminal, refaunando ao rume evitan-
do sobrecargar un érgano xa de seu
moi afectado, ademais de administrar
carbon activado e antibidticos via oral.
Asi mesmo, recoméndase a adminis-
tracion de fluidoterapia para a recupe-
racion do equilibrio electrolitico.

Os animais recuperados poden pre-
sentar lesions fibrosas no ril, ainda
que na maioria dos casos con funcio-
nalidade normal.

No noso caso o tratamento adminis-
trado foi o seguinte:

e Xiringa de Ipaligo

e Mestura en po de Pectikar 14, car-
bén activado, Trisol po oral e anti-
bidtico (colemicina)

e Rehidratante Staraid

Pasados un par de dias desde o co-
mezo do tratamento, dous dos ani-
mais estabilizdronse, pero o terceiro
empeorou e morreu ao terceiro dia.
Na seguinte semana apreciouse unha
melloria notable nos que sobrevivi-
ron, xa comian con normalidade e a
diarrea foi desaparecendo. Pasadas
dias semanas desde que se illaron, as
xovencas xa non presentaban ningin
sintoma e o seu estado mellorou consi-
derablemente, polo que se tomou a de-
cision de devolvelas co resto do grupo.

E posible a recuperacién sen inter-
vencion,acondicién de que descenda ou
cesamento o consumo de landras e/ou
brotes verdes, tal como ocorreu cos
animais menos afectados aos que non
se lles aplicou ningin tratamento.

No caso de realizar unha necropsia
a un animal morto por unha intoxica-
cién por taninos atopariamos as se-
guintes lesions:

e A nivel renal, unha grave tubulone-
frose. Os riles aparecerdn aumenta-
dos de tamafio, cunha cor maéis clara
e poden mostrar petequias na super-
ficie e, ao corte, un intenso cheiro a
urea.

e Os taninos hidrolizables provocan
alteracions na permeabilidade vas-
cular ao diminuir a presion oncética,
0 que causa a aparicion de edemas
e ascite.

e A nivel dixestivo, tlceras en diferen-
tes localizaciéns, provocadas pola
sindrome urémica derivada do dano
renal e pola accion directa dos tani-
nos hidrolizables.

A pesar de que neste caso non se
fixeron probas complementarias, ten-
do en conta os sintomas expostos, fac-
tores ambientais como a época do ano
e o tipo de alimentacion estableceu-
se como diagnéstico presuntivo que
os animais enfermos puideron estar
intoxicados cos taninos das landras
presentes na explotacion nesta época
do ano.



FACTORES PREDISPONENTES:

PREVENCION E CONTROL

Existen unha serie de factores que son
necesarios para que se desencadee
esta intoxicacion. Entre eles destacan:

Cantidade inxerida. Non hai acordo
en canto as cantidades minimas ne-
cesarias para o desenvolvemento da
intoxicacion. Realizdronse estudos
que dan como resultado unha ampla
variabilidade en canto ds cantidades
necesarias, pero unha das conclusions
recorrente en moitos estudos é a im-
portancia do estado previo do animal,
madis que da cantidade consumida.
Cantidades por baixo do 4 % de MS es-
tarfan dentro dun rango de seguridade.

Estado previo do animal. Factores
como a idade dos animais e o estado de
saude destes deben terse en conta. Ob-
servouse (ue en animais novos, estre-
sados, desnutridos ou enfermos tefien
unha maior susceptibilidade e sofren o
cadro de forma madis grave.

Cando a condicién corporal dos ani-
mais se ve diminuida por detrimentos
na cantidade e/ou calidade do pasto
disponible, orixinase unha situacién
estresante pola fame sufrida. Os altos
niveis de cortisol circulante terminan
provocando inmunodepresion, des-
censos na producion e inquietude nos
animais, entre outras alteraciéns. Todo
iso inflie en que, & vez que se incre-
menta o consumo de landras, o posi-
ble cadro de intoxicacién se agrava
considerablemente, xa que os animais
estresados previamente seran mais
susceptibles ao desenvolvemento des-
tes procesos.

Figura 1. Feitos mais destacados da intoxicacion por taninos

Beneficios Presentes en moitos alimentos
Consumo habitual
Non ten por que ser prexudicial
Tipos Condensados

Hidrolizables (mais prexudiciais)

Problematica Dependerd de:

Factor cuantitativo (problemas a partir de 4 % MS)
Factor cualitativo (forma hidrolizada)

Intoxicacion

Gastroenterite hemorraxica e nefropatia
Tratamento sintomatoldxico

Evolucion dependendo do grao de aceptacién

Importancia do manexo. Estes pro-

blemas aparecen basicamente en con-

diciéns climaticas adversas e cando
existe unha sobreexplotacion dos re-
cursos. En situacions de sobrepastoreo
0s animais vense obrigados a consumir
grandes cantidades de alimentos, como
as landras, para compensar a falta
doutras fontes de alimentacion.

Por tanto, cun manexo adecuado dos
recursos é posible previr esta patoloxia.

Para iso teremos que seguir as se-
guintes pautas:

e Manter unha alimentaciéon regular
durante todo o ano elixindo unha
carga gandeira apropiada ao terri-
torio e utilizar unha suplementacién
adecuada.

e Realizar unha boa xestion dos pas-
tos. En explotaciéns con cargas
gandeiras moi baixas e unha gran-
de extension de terreo a manei-
ra mais eficiente de aproveitalo é
mediante divisions neste, deixando
que os animais pasten unhas zonas
mentres outras se recuperan. Aqui
é onde deberemos ter en conta as
zonas de carballeira ou acineiras
da explotaciéon. O mdis aconsellable
é que se estas zonas supoilen unha
gran proporcién do territorio total
disponible se fagan divisiéns entre
elas, incluindo, xunto coas zonas
arboreas, dreas con outro tipo de
vexetacion. Asi mesmo, se a canti-
dade de landra é moi elevada, dé-
bese impedir totalmente o paso dos
animais a esas zonas. Para realizar
o tipo de divisions comentadas an-
teriormente, asi como os peches
perimetrais, ado6itanse utilizar na
maioria de explotacions peches de
pastor eléctrico. m

